
ХРОНІКА ВЫЗВАЛЕННЯ НАСЕЛЕНЫХ ПУНКТАЎ ВІЦЕБСКАЙ ВОБЛАСЦІ 

Высокае, вёска 

 

Тып населенага пункта   вёска 

Раён вобласці    Аршанскі раён 

Год вызвалення    1944 

Месяц вызвалення    чэрвень 

Чысло месяца    25 

 

23 чэрвеня ў наступленне перайшлі вялікія сілы Чырвонай арміі. У цяжкіх умовах лясіста-

балоцістай мясцовасці, дзе гітлераўцы пабудавалі рад магутных абарончых рубяжоў, наступала на 

аршанскім напрамку 5-я гвардзейская стралковая дывізія. У гэты дзень пасля амаль трохгадзіннай 

артылерыйскай падрыхтоўкі воіны 12-га гвардзейскага стралковага палка пайшлі ў атаку. Стралковы 

батальён пад камандаваннем гвардыі старшага лейтэнанта А. В. Перцава рухаўся ўздоўж 

вузкакалейнай чыгункі Асінтроф – БелДРЭС у напрамку пасёлкаў Арахі і Выдрыца. 

Трэці батальён пад камандаваннем Перцава 25 чэрвеня ля вёскі Высокае, пры 

ўзаемадзеянні з іншымі батальёнамі, акружыў і знішчыў больш 200 гітлераўцаў, адбіў тры контратакі 

праціўніка і ўзяў у палон 109 немцаў. З узяццем вёскі Высокае была перарэзана сувязь немцаў па 

шашы паміж Оршай і Віцебскам. 

